
УМОВЫ ПРАВЯДЗЕННЯ 
конкурсаў у рамках рэспубліканскай

акцыі навучэнскай моладзі ”Жыву ў 

Беларусі і тым ганаруся“
1. Агульныя палажэнні.
1.1. У адпаведнасці з палажэннем аб правядзенні рэспубліканскай акцыі навучэнскай моладзі ”Жыву ў Беларусі і тым ганаруся“ (далей – Акцыя) і планам правядзення асноўных мерапрыемстваў у рамках Акцыі на 2011-2012 гады, зацверджаных загадам Міністэрства адукацыі Рэспублікі Беларусь ад 11 лютага 2011 г. № 65, у рамках Акцыі праводзяцца:

конкурс на лепшы летапіс населенага пункта;

конкурс творчых работ ”Мае землякі ‑ мой гонар“;
конкурс творчых работ ”Нататкі юнага вандроўніка;

конкурс відэафільмаў ”Радзіма мая дарагая“;

конкурс творчых работ ”Зямля бацькоў – мая зямля“.
1.2. Заснавальнікам конкурсаў Акцыі з’яўляецца Міністэрства адукацыі Рэспублікі Беларусь. Па даручэнні Міністэрства адукацыі арганізацыйнае і метадычнае забеспячэнне правядзення конкурсаў Акцыі ажыццяўляюць: Рэспубліканскі цэнтр турызму і краязнаўства навучэнскай моладзі, Рэспубліканскі цэнтр тэхнічнай творчасці навучэнцаў, Нацыянальны цэнтр мастацкай творчасці дзяцей і моладзі, Рэспубліканскі экалагічны цэнтр дзяцей і юнацтва, рэдакцыя газеты ”Пераходны ўзрост“.

1.3. Удзельнікі конкурсаў – калектывы навучэнцаў, гурткі і клубы, іншыя дзіцяча-юнацкія аб’яднанні, актывы музеяў устаноў адукацыі, асобныя навучэнцы, творчыя сямейныя калектывы.

2. Тэрміны правядзення конкурсаў.
2.1.
Конкурсы праводзяцца з сакавіка па снежань 2011 года ў чатыры этапы з вызначэннем пераможцаў і прызёраў:

першы этап (адборачны) – ва ўстановах адукацыі, у тым ліку і ва ўстановах адукацыі абласнога (Мінскага гарадскога) і рэспубліканскага падпарадкавання;

другі этап (адборачны) – раённы, раённы для гарадоў, якія маюць раённае дзяленне, гарадскі (акрамя г. Мінска);

трэці этап (адборачны) – абласны, Мінскі гарадскі. На дадзеным этапе могуць прымаць удзел установы адукацыі абласнога і Мінскага гарадскога падпарадкавання;

чацвёрты (заключны) – рэспубліканскі. На рэспубліканскім этапе могуць прымаць удзел пераможцы ўстаноў адукацыі рэспубліканскага падпарадкавання.
2.2.
Рэгіянальныя саветы па правядзенні Акцыі выбіраюць тэрміны правядзення адборачных этапаў конкурсу.

3. Асаблівасці правядзення конкурсаў Акцыі.
3.1 
Пры падрыхтоўцы да ўдзелу ў конкурсах могуць выкарыстоўвацца творчыя і даследчыя матэрыялы, якія былі напрацаваны ўдзельнікамі конкурсаў за перыяд Акцыі (2006-2011 гг.). 

3.2.
Арганізатарамі правядзення конкурсу на лепшы летапіс населенага пункта з’яўляецца Установа адукацыі ”Рэспубліканскі цэнтр турызму і краязнаўства навучэнскай моладзі“. 

3.2.1. Конкурс праводзіцца з 14 сакавіка па 1 снежня 2011 года.

3.2.2. Асноўнымі мэтамі і задачамі конкурсу з’яўляюцца:

духоўнае ўзбагачэнне асобы вучня праз пераемную сувязь пакаленняў;

фарміраванне ў маладога пакалення грамадзянска-патрыятычных пачуццяў, адказнасці за адраджэнне і захаванне гісторыка-культурнай і прыроднай спадчыны сваёй малой радзімы; 

далучэнне моладзі да пошукава-даследчай дзейнасці, накіраванай на пашырэнне гісторыка-летапіснага кругагляду; 

сістэматызацыя агульнавядомых гістарычных, культурных, эканамічных, прыродных, сацыяльных каштоўнасцей населенага пункта, а таксама выяўленне яго малавядомых адметнасцей;

прывіццё даследчых навыкаў; 

выяўленне і заахвочванне лепшых юных даследчыкаў у рэгіёнах ‑ актыўных удзельнікаў конкурсу.

3.2.3. Конкурс праводзіцца па наступных намінацыях:
”Гарады“ (сталіца, гарады абласнога падпарадкавання); ”Адміністрацыйна-тэрытарыяльны раён у складзе горада“;

”Гарады раённага падпарадкавання“;

”Пасёлкі гарадскога тыпу“;

”Сельскія населеныя пункты“.
3.2.4. На конкурс прадстаўляецца летапіс населенага пункта, куды ўваходзіць даследаванне эканамічных, геаграфічных, этнаграфічных, дэмаграфічных асаблівасцей населенага пункта, яго гісторыі, культуры і прыроды па наступных напрамках:

тапанімія: гісторыя паходжання населенага пункта, легенды, міфы, паданні, час узнікнення назвы населенага пункта, мікратапонімы, гідронімы;

раслінны і жывёльны свет: векавыя, рэдкія (рэліктавыя) дрэвы, бары, паркі, лясы, прадстаўнікі флоры і фаўны, якія занесены ў ”Чырвоную кнігу“ Рэспублікі Беларусь;

геалогія і геамарфалогія: валуны, карысныя выкапні, унікальныя відавочныя праявы геалагічнай гісторыі, характар рэльефу і яго змяненні пад уздзеяннем прыродных сіл і антрапагенных фактараў;

гідраграфія: крыніцы, рэкі, азёры і іншыя водныя аб’екты і іх значэнне;

помнікі гісторыі і культуры: помнікі архітэктуры, садова-паркавыя комплексы, сядзібы, культавыя збудаванні, мемарыяльныя комплексы;

археалогія: стаянкі, селішчы, гарадзішчы, замчышчы, курганы;

фальклор: народная музычна-танцавальная і вусна-паэтычная творчасць;

этнаграфія: мясцовыя звычаі і абрады, асаблівасці быту, нацыянальнага касцюма;

землякі: жыццёвы і творчы шлях пісьменнікаў, паэтаў, кампазітараў, майстроў народнай творчасці, дзеячаў навукі і мастацтва, палітычных і дзяржаўных дзеячаў;

старонкі ваеннай гісторыі: ваенныя падзеі, героі і выдатныя асобы;

эканоміка: прамысловыя і сельскагаспадарчыя аб’екты, працоўныя дасягненні;

культура: дэкаратыўна-прыкладное, выяўленчае мастацтва, тэатральная, музычна-спеўная і танцавальная культура, вусна-паэтычная і літаратурная творчасць, мясцовыя культурныя традыцыі, рамёствы, сучасныя культурныя падзеі (фестывалі).

гісторыя: падзеі і факты. 

3.2.5. Асноўныя крытэрыі ацэнкі конкурсных работ:
гістарычныя і культурныя вартасці сабранага матэрыялу;

храналагічная паслядоўнасць конкурснага матэрыялу; 

навуковасць і аналітычны падыход;
даследчыя навыкі: уменне разважаць і рабіць уласныя высновы, фармуляваць і абгрунтоўваць іх са спасылкай на гістарычныя крыніцы;

праца з крыніцамі (бібліятэкі, архівы, экспедыцыі, сустрэчы і інш.): уменне знайсці, зафіксаваць матэрыял і прадставіць у рабоце;
прапаганда і папулярызацыя гісторыка-культурнай спадчыны населенага пункта (публікацыі, культурна-асветніцкія мерапрыемствы і інш.);
якасць афармлення конкурснага матэрыялу. 
3.2.6.
Конкурсныя матэрыялы (па 6 лепшых работ у кожнай намінацыі ‑ пераможцаў абласных этапаў конкурсаў) і пратаколы пасяджэння журы дасылаюцца на рэспубліканскі этап да 1 снежня 2011 года па адрасе: 220131, г. Мінск, вул. Лук’яновіча, 18, Рэспубліканскі цэнтр турызму і краязнаўства навучэнскай моладзі. Тэлефон для даведак: (017) 288 42 16, e-mail: belarusunitur@mail.ru.

3.3. Арганізатарам правядзення конкурсу ”Нататкі юных вандроўнікаў“ з’яўляецца рэдакцыя газеты ”Пераходны ўзрост“ (філіял ”Рэдакцыя газеты ”Пераходны ўзрост“ установы ”Рэдакцыя газеты ”Настаўніцкая газета“).

3.3.1. Конкурс праводзіцца з 14 сакавіка па 31 жніўня 2011 года.
3.3.2. Асноўнымі мэтамі і задачамі конкурсу з’яўляюцца:

фарміраванне ў навучэнскай моладзі грамадзянска-патрыятычных пачуццяў і адказнасці за адраджэнне і захаванне гісторыка-культурнай і прыроднай спадчыны сваёй малой радзімы праз далучэнне да літаратурнай дзейнасці; 
папулярызацыя мясцовых гісторыка-культурных помнікаў і прыродных каштоўнасцей, імёнаў славутых землякоў сродкамі публіцыстычнай дзейнасці; выяўленне і заахвочванне лепшых юных журналістаў ‑ актыўных удзельнікаў конкурсу.

3.3.3. Удзельнікамі конкурсу з’яўляюцца асобныя навучэнцы сярэдніх і старэйшых класаў устаноў адукацыі.

3.3.4. На конкурс прадстаўляюцца нататкі:

літаратурна аздобленыя навучэнцамі краязнаўчыя маршруты;
вынікі пошукава-даследчых работ па выяўленні малавядомых фактаў рэгіянальнай гісторыі і культуры, адметнасцей сваёй малой радзімы;
іншыя матэрыялы пра гісторыка-культурныя, прыродна-антрапагенныя і сацыяльныя аб’екты сваёй мясцовасці, якія здольны прывабіць у рэгіён турыстаў.

3.3.5. Конкурсныя работы (тэкст нататкі – да 3 000 знакаў, пажадана з фотадакументальным суправаджэннем) прадстаўляюцца ў электронным выглядзе, маюць тытульную старонку (з пазначэннем вобласці, раёна/горада, установы адукацыі, назвы працы), інфармацыю пра аўтара работы (прозвішча, імя, імя па бацьку, клас/група) і пра кіраўніка (прозвішча, імя, імя па бацьку, пасада), а таксама нумары кантактных тэлефонаў.

3.3.6.
Конкурс праводзіцца ў адзін этап (рэспубліканскі) у два туры: папярэдні і выніковы. На папярэднім ‑ рэдакцыя разглядае дасланыя матэрыялы для вызначэння іх годнасці да публікацыі. Лепшыя творчыя работы друкуюцца (пры неабходнасці – у рэдагаваным выглядзе) на старонках газеты, сайце выдання (www.pvz.by) і выстаўляюцца на галасаванне чытачоў. Іх аўтары атрымліваюць сэртыфікат удзельніка конкурсу. Аўтары, якія набралі большую колькасць галасоў, з’яўляюцца пераможцамі, адзначаюцца спецыяльнымі дыпломамі газеты ”Пераходны ўзрост“, інфармацыя пра іх размяшчаецца на ”старонцы славы“ газеты ”Пераходны ўзрост“, а таксама на сайце выдання .

3.3.7.
 Конкурсныя матэрыялы дасылаюцца на рэспубліканскі этап конкурсу да 31 жніўня 2011 года па адрасе: 220013, г.Мінск, вул. Б. Хмяльніцкага, 10 а. Тэлефон/факс (017) 287-19-59, e-mail: p_vozrast@tut.by.
3.4.
Арганізатарам правядзення конкурсу творчых работ ”Мае землякі – мой гонар“ з’яўляецца Установа адукацыі ”Нацыянальны цэнтр мастацкай творчасці дзяцей і моладзі“. 

3.4.1. Конкурс праводзіцца з 14 сакавіка па 28 кастрычніка 2011 года.

3.4.2. Асноўнымі мэтамі і задачамі конкурсу з’яўляюцца:

фарміраванне ў навучэнскай моладзі грамадзянска-патрыятычных пачуццяў і адказнасці за захаванне гісторыка-культурнай спадчыны роднага краю;

стымуляванне творчага патэнцыялу дзяцей і моладзі, далучэннне іх да пошукавай дзейнасці, накіраванай на даследаванне жыццёвага і творчага шляху вядомых людзей малой радзімы;

папулярызацыя імёнаў славутых землякоў сродкамі даследчай і мастацкай дзейнасці;

3.4.3. выкарыстанне сямейнага патэнцыялу навучэнцаў у даследаванні і прапагандзе творчасці знакамітых людзей Бацькаўшчыны.

3.4.4. Конкурс праводзіцца па наступных намінацыях: ”Гонар і слава маёй Бацькаўшчыны“ (калектыўная) і ”Творцы сучаснай гісторыі“(індывідуальная).

”Гонар і слава маёй Бацькаўшчыны“ (калектыўная).
Прадстаўляецца даследчы матэрыял аб жыццёвым, працоўным шляху, творчай дзейнасці славутага земляка:

звесткі аб малой радзіме (мясцовасці, дзе нарадзіўся аўтар, дзе жывуць яго родныя), аб гістарычных і культурных асаблівасцях краю;

матэрыял аб жыццёвым і працоўным шляху славутага земляка-сучасніка (пісьменнік, паэт, кампазітар, майстар народнай творчасці, дзеяч навукі, мастацтва, палітычны ці дзяржаўны дзеяч, перадавік сельскай гаспадаркі, прамысловасці і інш.);

апісанне творчай дзейнасці, поспехаў і дасягненняў земляка;

выпіскі з пісьмовых крыніц, тэксты ўспамінаў, фотаздымкі, матэрыялы, размешчаныя ў сродках масавай інфармацыі і г.д.;

дакументы і матэрыялы, якія сведчаць аб існаванні сувязяў са славутымі землякамі, калі тыя не пражываюць на дадзенай тэрыторыі;

матэрыялы, якія пацвярджаюць папулярызацыю імя і дзейнасці славутага земляка; 

прапановы аўтара работы па выкарыстанні звестак, атрыманых у ходзе даследавання, з мэтай прапаганды дасягненняў земляка, яго дзейнасці і творчасці. 

”Творцы сучаснай гісторыі“ (індывідуальная).
Прадстаўляецца:

відэаматэрыял (інтэрв’ю, відэасюжэт) аб дзейнасці земляка;

тэкставая анатацыя, якая змяшчае кароткія звесткі аб аўтары работы і славутым земляку.

Пры падрыхтоўцы відэаматэрыялу аўтар павінен выступіць у ролі рэжысёра, аператара, сцэнарыста або карэспандэнта. 

Патрабаванні да відэаматэрыялу: працягласць – да 10 хвілін, тэхнічныя параметры: формат - avi, mpg, або wmv.

3.4.5. Конкурсныя работы павінны мець тытульныя старонкі на дзвюх мовах (рускай і беларускай) з пазначэннем вобласці, раёна/горада, установы адукацыі, назвы работы, інфармацыяй аб аўтары работы (прозвішча, імя, імя па бацьку, клас/гурток) і аб кіраўніку/кіраўніках (прозвішча, імя, імя па бацьку, пасада), а таксама нумары кантактных тэлефонаў.

Работы пераможцаў і прызёраў конкурсу не вяртаюцца.

3.4.5. Конкурсныя матэрыялы (па 6 лепшых работ у кожнай намінацыі ‑ пераможцаў абласнога этапу конкурсу) і пратаколы пасяджэння журы дасылаюцца на рэспубліканскі этап да 28 кастрычніка 2011 года па адрасе: 220007, г. Мінск, вул. Фабрыцыўса, 5, Нацыянальны цэнтр мастацкай творчасці дзяцей і моладзі. Тэлефон: (017) 200 46 97, 
200 12 60, e-mail: nchtdm@mail.ru.


3.5.
Арганізатарам правядзення рэспубліканскага конкурсу творчых работ ”Зямля бацькоў - мая зямля“ з’яўляецца Установа адукацыі ”Рэспубліканскі экалагічны цэнтр дзяцей і юнацтва“.


3.5.1. Конкурс праводзіцца з 14 сакавіка па 30 верасня 2011 года.


3.5.2. Асноўнымі мэтамі і задачамі конкурсу з’яўляюцца:

фарміраванне ў маладога пакалення адказнасці за захаванне гісторыка-культурнай і прыроднай спадчыны роднага краю;

прывіццё любові і павагі да прыроды роднага краю;

развіццё творчых здольнасцей навучэнцаў сродкамі фотамастацтва; 

прывіццё інтарэсу да навукова-практычнай, даследчай і эколага-біялагічнай дзейнасці праз удзел навучэнцаў у праектах, доследах, эксперыментах і г.д;

дэманстрацыя дасягненняў юных кветкаводаў, раслінаводаў, садаводаў праз стварэнне праектаў, справаздач, фотапрэзентацый, навукова-даследчых работ эколага-біялагічнага накірунку;

устанаўленне цесных сувязяў з навукоўцамі;

выяўленне і заахвочванне таленавітых дзяцей і падлеткаў, прадстаўленне дадатковых магчымасцей для іх самарэалізацыі.

3.5.3. У конкурсе прымаюць удзел навучэнцы ўстаноў адукацыі і ўстаноў пазашкольнага выхавання і навучання ва ўзросце 13-17 гадоў.

3.5.4. Конкурс творчых работ ”Зямля бацькоў ‑ мая зямля“ праводзіцца па наступных намінацыях:

”Прырода роднай зямлі“ (прадстаўляюцца фотаздымкі прыроды роднага краю, прыродных аб’ектаў, помнікаў прыроды, рэдкіх і ахоўваемых раслін і жывёл, фатаграфіі рэк і азёр);
”Вывучай. Даследуй. Эксперыментыруй“ (прадстаўляюцца навукова-даследчыя эколага-біялагічныя праекты, эксперыменты і доследы па вывучэнні прыроднай спадчыны малой радзімы, прыродных рэсурсаў і асаблівасцей іх выкарыстання; біялагічнай разнастайнасці прыродных тэрыторый; батанічных, заалагічных, гідрабіялагічных аб’ектаў прыроды малой радзімы);

”Мой родны кут“ (прадстаўляюцца творчыя справаздачы па вывучэнні генафонду кветкава-дэкаратыўных культурных раслін, якія вырошчваюцца на тэрыторыі ўстановы адукацыі і на прысядзібных участках. Справаздачы ўтрымліваюць геамарфалагічнае апісанне ўчастка, кароткую гістарычную даведку, поўны спіс кульцівіруемых на ўчастку раслін на рускай, беларускай і лацінскай мовах, з пералікам іх карысных уласцівасцей і часу, на працягу якога яны вырошчваюцца. Справаздачы суправаджаюцца прэзентацыямі, альбомамі з фотаматэрыяламі, відэаматэрыяламі, гербарыямі); 

”Сады Бацькаўшчыны“ (прадстаўляюцца творчыя справаздачы, летапісы, праекты аб выкананні практычнай, вопытна-эксперыментальнай і вучэбна-доследнай работы па заданні вучоных, навуковых супрацоўнікаў па садаводству. Справаздачы і праекты павінны ўтрымліваць наступную інфармацыю: уводзіны, кароткую гістарычную даведку, апісанне сада (стан, узрост, віды і гатункі раслін), тэматычны пералік і змест методык практычных і вопытна-эксперыментальных работ па садаводству, перспектывы развіцця практычнай, вопытна-эксперыментальнай, вучэбна-доследнай дзейнасці, дадзеныя аб аўтарах методык. Справаздачы суправаджаюцца прэзентацыямі альбо альбомамі з фотаматэрыяламі, відэаматэрыяламі найбольш цікавых, актуальных і значных для гаспадаркі доследаў і эксперыментаў). 

3.5.5. Патрабаванні да конкурсных работ:

конкурсныя матэрыялы павінны прадстаўляць сабой кароткае апісанне намінацыі, мэты і задачы доследнай работы, метады і месца правядзення доследнай работы, вынікі работы (папка з файламі фармату А4, з фота- і відэаматэрыяламі, дадаткова прадстаўляюцца фотаматэрыялы аб праведзенай рабоце на лічбавых носьбітах); 

фотаработы да намінацыі ”Прырода роднай зямлі“ павінны быць прадстаўлены ў каляровым варыянце на фотапаперы фармату ад 21x30 да 30x40  см (без пашпарту);
работы дасылаюцца ў цвёрдай упакоўцы (за пашкоджанне здымкаў пры перасылцы арганізатары конкурсу адказнасці не нясуць).

3.5.6. Членамі журы будзе ацэньвацца:

адпаведнасць работы прапанаванай намінацыі;

апісальны навукова-даследчы змест работы;

творчасць і арыгінальнасць выканання работы;

мастацкае адлюстраванне і раскрыццё тэмы фотаздымка;

уклад вучняў у рэалізацыю праекта.
3.5.7. Конкурсныя матэрыялы (пераможцаў абласнога этапу конкурсу і пратаколы пасяджэння журы) дасылаюцца на рэспубліканскі этап па адрасе: 220114, г. Мінск, вул. Макаенка, 8, Рэспубліканскі экалагічны цэнтр дзяцей і юнацтва. Тэлефон/факс: (017) 267 11 68, e-mail: recu@user/unibel.by.

3.6. Арганізатарам правядзення конкурсу відэафільмаў ”Радзіма мая дарагая“ з’яўляецца Установа адукацыі ”Рэспубліканскі цэнтр тэхнічнай творчасці навучэнцаў“. 

3.6.1. Конкурс праводзіцца з 14 сакавіка па 15 кастрычніка 2011 года.
3.6.2. Асноўнымi мэтамi i задачамi конкурсу з’яўляюцца:

фармiраванне актыўнай грамадзянскай пазіцыі дзяцей і моладзі;

выхаванне дзяцей і моладзі, фармiраванне іх поглядаў, перакананняў, каштоўнасных арыентацый, матывацыі паводзін праз творчы працэс стварэння відэастужак;

выяўленне і заахвочванне таленавітых дзяцей і падлеткаў, прадастаўленне дадатковых магчымасцей для іх самарэалізацыі;

падтрымка маладзёжных ініцыятыў, накіраваных на сацыяльна значную дзейнасць.
3.6.3. Конкурс праводзіцца па наступных намінацыях:

”Мая радзiма“ (вiдэазамалёўка пра горад, вёску, дзе жывуць аўтары, пра мясцовыя гістарычныя і культурныя выдатнасці - да 4 хвiлiн); 

”Прырода і я“ (відэастужка, прысвечаная экалагічным праблемам у рэгіёне і ролі моладзі ў іх вырашэнні - да 3 хвiлiн);

”Гульнёвы фільм“ (да 5 хвiлiн);

”Анімацыя“ (да 2 хвiлiн);

”Відэаклiп“;

”Аднахвiлiнны фiльм“;

”Будзь у эпіЦЭНТРы тэхнічнай творчасці!“ (відэастужка, прысвечаная тэхнічным вiдам спорту, аднагодкам, якія дасягнулi значных вынікаў у тэхнічнай творчасці, яе папулярызацыі, або рэкламны ролiк часопiса ”Юны тэхнiк-вынаходнiк“).

3.6.4. Патрабаваннi да конкурсных работ:

конкурсныя работы павінны быць запісаны ў фармаце mpeg4, кожная на асобным дыску i суправаджацца заяўкай з указаннем прозвішча, імя аўтара, даты яго нараджэння, назвы фільма, яго кароткай анатацыi, намінацыі, хронаметражу, назвы калектыва, установы адукацыi, адраса і кантактнага тэлефона.

DVD-дыскі, якія маюць брак у малюнку ці гуку, да ўдзелу ў конкурсе не дапускаюцца.

3.6.5. Конкурсныя матэрыялы i пратаколы пасяджэння журы абласных этапаў конкурсу дасылаюцца на рэспублiканскi этап да 15  кастрычнiка 2011 года па адрасе: 220114 г. Мiнск, вул. Макаёнка, 12, Рэспублiканскi цэнтр тэхнiчнай творчасцi навучэнцаў. Тэлефон: (017) 267 78 80,  e-mail: rcttu@tut.by. 

3.7.
Конкурсныя работы Акцыі прадстаўляюцца ў друкаваным выглядзе і абавязкова на электронным носьбіце, маюць тытульную старонку (з пазначэннем вобласці, раёна/горада, установы адукацыі, назвы працы), інфармацыю аб аўтары работы (прозвішча, імя, імя па бацьку, клас/група) і аб кіраўніку/кіраўніках (прозвішча, імя, імя па бацьку, пасада), а таксама нумары кантактных тэлефонаў.

4. Падвядзенне вынікаў і ўзнагароджванне пераможцаў.
4.1.
Для падвядзення вынікаў конкурсу на кожным этапе рэгіянальнымі і рэспубліканскім саветамі па правядзенні Акцыі ствараецца журы, якое ўзначальвае старшыня. Журы вызначае пераможцаў і вырашае пытанні іх заахвочвання.

4.2.
Пераможцы рэспубліканскага этапу конкурсаў Акцыі ўзнагароджваюцца дыпломамі I, II, III ступені і каштоўнымі падарункамі.

